
Annotatsiya: Ushbu maqolada boshlang‘ich sinf o‘quvchilarining informatika 

darslarida axborotni tuzilmalashtirish mahoratlarini shakllantirish usullari haqida fikr 

mulohazalar olib borilgan. 

 Kalit so`zlar: Axborot, informatika haftaligi, axborot madaniyati, boshlang‘ich 

sinf, asosiy obyekt, tayanch so‘z birikmalari, ikkinchi darajali obyekt, axborotli 

maqola, havola, mundarija, giperhavola, asosiy mavzular ro‘yxati, gipermatn, 

gipermedia. 

 

Axborotni tuzilmalashtirishga M. A. Plaksin muallifligidagi darslik asosida 

o‘rgatishni tavsiya qilamiz. Bu darslik gipermatn, internetni tashkil etish, gipermediaga 

oid ko‘plab muhim masalalarni o‘z ichiga olgan kamsonli darsliklardan biridir. Endi 

esa mazkur darslikdagi tegishli mavzularni o‘rganish orqali axborotni tuzilmalashtirish 

mahorati shakllantirishga qanday erishish mumkinligini ko‘rib chiqamiz [1]. Shuni 

ta’kidlash kerakki, didaktik materialga qo‘yiladigan mufassallik va yetarlilik bo‘yicha 

talablar axborotni tuzilmalashtirish mahoratini shakllantirishga qaratilgan ta’limning 

dastlabki davrlaridan boshlab muhimlik kasb etadi [2]. O‘qitishning uchinchi davriga 

borib o‘quvchilar hajm jihatdan bir qadar kattaroq bo‘lgan axborotlar ustida ham ishlay 

boshlaydilar, negaki, biz tavsiya etgan darslikdagi paragraflar xuddi shunday harakat 

qilishni nazarda tutadi. O‘qituvchi bolalarga bu paragraflarni nazariy jihatdan to‘liq 

o‘zlashtirishni, ya’ni o‘qib chiqishni tavsiya etadi. Mazkur vazifaning mukammal 

darajada bajarilishi uchun esa “Informatika haftaligi” deb nomlangan kvazivaziyat 

bayonini taklif etadi [3]. 

O‘quvchilarning axborot madaniyatini shakllantirish, axborot tushunchasi va 

uning mohiyati haqida lug‘atlar “O‘zbekiston Milliy Ensiklopediyasi”, statistik  

to‘plamlar,  davriy  matbuot materiallari,  shuningdek,  Sh.Bo‘riyeva, Е.В. 

Оспенникоеа, А.А. Оспенникое kabi olimlarning tadqiqotlari  muhim  manba  

vazifasini  o‘tab,  ulardagi  ko‘pgina  ma’lumotlar ilmiy tadqiqot doirasiga kiritildi. 

Maqola umum qabul qilingan metodlar - qiyosiy-mantiqiy tahlil, ketma-ketlik, 

xolislik tamoyillari asosida yoritilgan bo‘lib, boshlang‘ich sinf o‘quvchilarida 

axborotlarni tizimli tarkiblashtirish ko‘nimalarini shakllantirishda didaktik 

yondashuvlarning ahamiyati yoritilgan [4]. 

Ishlab chiqilgan axborotni tizimlashtirish modelining muvaffaqiyatli joriy etilishi 

uchun boshlang‘ich sinf o‘quvchilariga dastlabki sinflardan “asosiy obyekt”, “tayanch 

so‘z birikmalari”, “ikkinchi darajali obyekt”, “axborotli maqola”, “havola”, 

“mundarija”, “giperhavola”, “asosiy mavzular ro‘yxati”, “gipermatn”, “gipermedia” 

kabi tushunchalarning mohiyati haqida tushuntiruvlar berib borish lozim bo‘ladi. Bu 

vazifani bajarib borish zarurat sifatida tavsiya etilishiga sabab shuki, boshlang‘ich sinf 

o‘quvchilari mazkur tushunchalar haqida ma’lum darajadagi tasavvurga ega bo‘lsalar, 

ularning axborotni tuzilmalashtirish jarayonida qiyinchiliklari kamroq bo‘ladi [5-8]. 

Biroq o‘quv-metodik majmualar, o‘qituvchilarning rejalashtirgan didaktik 

materiallari, darsdan tashqari faoliyati dasturlarining tahlili davomida axborotni 

tuzilmalashtirishga oid aksar tushunchalar boshlang‘ich sinflarda o‘rganilmasligini 

ko‘rsatdi. Bulardan tashqari, boshlang‘ich sinf o‘quvchilarida axborotni 

tuzilmalashtirish mahoratlarini shakllantirish uchun ishlarning bajarilish gipermatnli 

va gipermediali jadvallari, sxemalarini o‘z ichiga olgan algoritmi ham muhim 

ahamiyatga ega. Qayd etish lozimki, yuqorida sanab o‘tilgan tushunchalar va ular 

ustida ishlash usullari mavjud o‘quv dasturlaridagi u yoki bu mavzuni o‘rganishni 

nazarda tutgan o‘quv materiallari mundarijasidan joy ola borishiga erishish lozim. 

Pedagogik tajriba-sinov o‘tkazish doirasida asos sifatida “Istiqbolli boshlang‘ich sinf” 

o‘quv-metodik majmuasi olindi [9-13]. 

Axborotni tuzilmalashtirish mahoratini shakllantirish vazifasini bajarishga 

kirishar ekan, o‘qituvchi eng avvalo, markazlashtirish harakatlarining mukammal 

darajada sodir etilishisha erishishi lozim. Markazlashtirish harakatining mohiyati 

asosiy obyektlarni (tayanch so‘z biriklarini) ajratib olishdan iborat bo‘lib, 

guruhlashtirish va qaytar tashkil etish harakatlarining asosi bo‘lib xizmat qiladi [14]. 

O‘quvchilar topshiriqni (vazifani) bajarish natijasida axborotni alohida ajratib 

olishlari talab etiladi. 

Navbatdagi topshiriq ro‘yxat tushunchasi haqidagi tasavvurlarni mustahkamlash 

hamda axborot tashuvchi vositalarning ro‘yxatini o‘rganishga qaratiladi [15]. Aytish 

kerakki, an’anaviy metodikalarda ro‘yxat tushunchasi , ro‘yxat sarlavhasi, bir darajali 

va ko‘p darajali ro‘yxatlar tushunchasi yetarlicha o‘rganilgan, biz keltirgan topshiriq 

esa boshqa qo‘shimcha maqsadlarni, ya’ni shovqinli sharoitlarda axborotni 

tuzilmalashtirish mahoratini shakllantirishni ham nazarda tutadi [16]. Shu o‘rinda 

“shovqili sharoit” tushunchasiga qisqacha izoh berib o‘tamiz: ya’ni “shovqin” deganda 

axborotli shovqin, mavzuga oid axborotlar majmuasi orasida asoslanmagan elementlar 

mavjudligi tushuniladi [17]. 

Topshiriq (vazifa)ni bajarish natijasida o‘quvchilar quyidagi ko‘rinishdagi 

ro‘yxat tuzishlari lozim bo‘ladi: 

Axborot tashish vositalari: kitob, gazeta, jurnal, kalendar, devoriy nashrlar. 

Aynan shu ko‘rinishdagi ro‘yxat o‘quvchilarga Buratinoning javoblari sifatida 

taqdim etiladi. 

Navbatdagi topshiriqni bajarish oldidan o‘quvchilarga bundan keyingi sun’iy 

yaratilgan vaziyat (kvazivaziyat) matn holida o‘qib eshittiriladi hamda Buratinoga eng 

so‘nggi qoralama yuborilmaganligiga e’tibor qaratiladi [18-21]. 

Ta’kidlashimiz lozimki, topshiriqlarda tuzilmalashtirilishi lozim bo‘lgan 

axborotlar hajman oshgani sari matn ham kattalashib boradi. Shu bois ham navbatdagi 

topshiriqda o‘qib beriladigan matn hajmi nisbatan kattaroq bo‘lib, o‘quvchilar uni 

oldingi topshiriqlardagi singari qismlarga bo‘lib o‘rganishlari nazarda tutilganlini 

uchun, bu matn bilan tanishish ham  ko‘p vaqt olmaydi [22-25]. Bu topshiriq maqsadi 

havolalar va izohlarga oid tushunchalarning propedevtikasini amalga oshirishdan 

iborat etib belgilanadi. Topshiriq bajarilganidan so‘ng har bir guruh o‘z bajargan 

ishlarini taqdim etishi va qanday natijalarga erishganini namoyish etish orqali yakun 

yasaladi [26-28]. 

 Xulosa. Ta’lim sohasi har bir millatning kuch-qudratini ko‘rsatuvchi ko‘zgudir. 

Ta’lim va tarbiya bir-biridan ajralmas tushuncha bo‘lib, ular bizning o‘zbek millatida 

doim yonma-yon holatda qo‘llaniladi. Ta’limda yuksak insoniy marralarni zabt etishda 

tarbiyaning o‘rni beqiyos hisoblanadi. Shu sababli muhtaram yurtboshimiz ham 

ta’limga bo‘lgan e’tiborni davlat siyosati darajasida kuchaytirib bormoqdalar. 

Jumladan, Mustaqilligimizning 31 yilligiga bag‘ishlangan tantanali nutqida 

Prezidentimiz Sh.M.Mirziyoyev “Birinchidan, ta’lim sohasida farzandlarimiz 

zamonaviy bilim va ko‘nikmalarni puxta egallashlari uchun eng qulay sharoitlar 

yaratishni izchil davom ettiramiz. Buning uchun maktablarning o‘quv dasturlari, 

o‘qitish uslubi, darsliklar mazmuni tubdan qayta ko‘rib chiqiladi. 

Ushbu tizim avval ilg‘or xorijiy mutaxassislar tomonidan ekspertizadan 

o‘tkazilib, keyingina hayotga tatbiq etiladi. Natijada Yangi O‘zbekiston maktab 

bitiruvchisi zamonaviy ko‘nikmalarni egallagan, axborot texnologiyalarini puxta 

o‘zlashtirgan, kreativ fikrlaydigan, mustaqil qaror qabul qila oladigan, dunyoqarashi 

keng shaxs bo‘lib yetishadi. Buning uchun barcha hududlarimizda, ayniqsa qishloq 

joylarda maktablar qurish, ularni malakali pedagog kadrlar bilan ta’minlash 

masalalariga alohida e’tibor beramiz” – deb ta’kidlaganlari fikrimizning yaqqol 

dalilidir.  

